
1. HYRJE

Vizioni i INSTAT éshté té prodhojé statistika
té besueshme. Qéllimi éshté transparenca né
lidhje me metodat gé pérdoren né pérpilimin
e statistikave dhe pérdorimi | té gjithe
informacionit né dispozicion né njé moment té
dhéné kohe. Pér té prodhuar vlerésimin meé té
miré, statisticienét ndodhen gjithmoné pérpara
kompromisit ndérmjet saktésise dhe afatit
kohor. Afatet e caktuara pér publikim diktojné
nevojén e rishikimit té statistikave.

Kéto rishikime synojné pérmirésime né cilési
te té dhénave té publikuara mé paré. Ato
jané té réndésishme pasi informacioni i véné
né dispozicion pas botimit té paré, paraget
njé tablo tjetér té realitetit, i cili duhet marré
né konsiderate. Pérdoruesit jo gjithmoné |
mirépresin ndryshimet e vogla statistikore pas
njé€ kohe té gjateé nga publikimi. Pér keté arsye,
éshte e nevojshme gé rishikimet té€ mbéshteten
né até gé njihet si “Politika e revizionit”, e cila
siguron njé séré udhézimesh dhe parimesh,
qé favorizojné transparencén e proceseve dhe
sigurojné besim dhe komunikim efektiv me
perdoruesit.

Ky artikull analizon efektet e revizionimit té
zakonshém te Produktit té Brendshém Bruto,é
duke u fokusuar né komponentét sipas Metodés
sé Shpenzimeve.

2. KONCEPTET NE LLOGARITE
KOMBETARE

Llogarité Kombétare né Shqipéri jané ndértuar mbi
njé sére vrojtimesh dhe burimesh administrative,
te cilat matin aktivitetin né ekonomi, né ményra té
ndryshme. Produkti i Brendshém Bruto (PBB) né
vendin toné matet né dy ményra:

- Sipas metodés sé prodhimit

- Sipas metodés sé shpenzimeve

2.1 METODA E PRODHIMIT

Treguesit kryesoré té metodés sé prodhimit jané
prodhimi, konsumi i ndérmjetém dhe vlera e
shtuar. Prodhimi tregon vlerén e mallrave dhe
shérbimeve té prodhuara né ekonomi gjaté njé
viti, ndérsa konsumi i ndérmjetém éshté vlera

e produkteve ose shérbimeve té transformuara
ose plotésisht té konsumuara gjaté procesit té
prodhimit. Duke zbritur konsumin e ndérmjetém
nga prodhimi, arrijmeé né até gé njihet sivlera e
shtuar bruto (VSHB].

Produkti i Brendshém Bruto (PBB), sipas metodés
sé prodhimit, éshté i barabarté me vlerén e shtuar
bruto, duke shtuar tatimet e taksat dhe duke i
zbritur subvencionet mbi produktet.

2.2 METODA E SHPENZIMEVE

Metoda e shpenzimeve sjell panoramén e
anasjellte, duke e vlerésuar PBB-né sipas
perdorimeve finale té brendshme té produkteve

e shérbimeve. Sipas késaj metode, Produkti

i Brendshém Bruto vlerésohet sivlera e
shpenzimeve finale nga konsumatorét, institucionet
jofitimprurése dhe geveria, duke i shtuar formimin
e kapitalit bruto dhe eksportet e mallrave e
shérbimeve, duke i zbritur importet e mallrave e
shérbimeve.

Revizionimet e zakonshme té PBB-sé me baza
vjetore jané rezultat i perditésimit dhe plotésimit
té burimeve ekzistuese té té dhénave, me
informacionin me té fundit pér njé vit té caktuar.

3. AFATET E REVIZIONIMIT

Ashtu si né vendet e zhvilluara, ku vlerésimi i
PPB-sé revizionohet disa heré, edhe né Shqipéri ky
vlerésim béhet né dy faza:

a) Faza e paré pérfshin vlerésimet gjysmeé-finale té
vitit “t” té cilat kryhen né periudhén t+15 muaj

b) Faza e dyté pérfshin vlerésimet finale té PBB-
sé té vitit (t). Né kété fazé rishikohen dhe njéheré
té dhénat e vitit (t), kur vjen seti i té dhénave pér
vitin (t+1). Kjo béhet me géllim qé té pérfshihet

cdo ndryshim i béré pér vitin (t) dhe té sigurohet
konsistenca midis dy viteve té njépasnjéshme.
Kéto revizionime kané pér géllim té pérshkruajné
me saktési té larté ekonominé e vendit. Eshté

e dobishme té mbahet parasysh korniza dhe
afatet kohore pér publikimin e vlerésimeve té
permirésuara né menyré té vazhdueshme.

4. ARSYET E REVIZIONIMIT

Publiku kérkon té dhéna té sakta sa me shpejt té
jeté e mundur. Pér té plotésuar kété nevoj€, INSTAT
publikon vlerésimet gjysmé-finale. Megjithése

kéto té dhéna nuk jane té plota, ato sigurojné njé
pasqyré té sakte té pérgjithshme té aktivitetit
ekonomik. Ato japin drejtimin dhe tendencat e
komponentéve té ndryshém té ekonomisé, duke
siguruar informacion té vlefshém pér bizneset dhe
politikébérésit.

Ndryshimet né vlerésimet gjysmeé-finale dhe finale
te PBB-sé vijné si rezultat:

e | shtimit té numrit té pasqyrave financiare té

vitit (t) té integruara né databaza, pas mbylljes sé
vlerésimeve gjysmé-finale

e | njé numri mé te larte té bizneseve gé paragesin
pasqyrat financiare té vitit t+1, duke raportuar po
ashtu edhe vitin paraardhés

* Nga revizionimi i té dhénave té tregtisé sé
jashtme, sic jané importet dhe eksportet e mallrave
e Pérditésimi i té dhénave nga Bilanci i Pagesave

e Revizionimi i té dhénave nga Drejtoria e Bujgésisé

5. EFEKTI | REVIZIONIMIT NE
PBB

Né vijim té kétij artikulli, tregohet efekti gé sjell
revizionimi né PBB, duke e paré né aspektin

e treguesve kryesorée, sipas metodés sé
shpenzimeve. Pér kété géllim, jané analizuar vlerat
pérkatése né vlerésimin gjysmeé-final té vitit 2015,
kundrejt atij final.

Si rezultat i rivlerésimit, PPB me ¢cmime korrente,
ndryshoi nga 1.427.799 milioné leké né vlerésimin
gjysmeé-final, né 1.434.307 milioné leké né até final.
Pas revizionimit té rezultateve, norma e rritjes
reale u ul me 0,01 piké pérgindje.

Kontributi i komponentéve pérkatés né rritjen reale
te PBB-sé€, ka ndryshuar nga vlerésimi gjysme-final
né até final té vitit 2015. N& vlerésimin gjysmeé-
final, shpenzimet e konsumit final té familjeve
(SHKFF) kané kontribuuar né rritjen e PBB-sé me
0,80% dhe formimi bruto i kapitalit fiks (FBKF) me
0,97%. Ndérkohé, né vlerésimin final, SHKFF ka
kontribuar me 0,73% dhe FBKF me 0,85%.

Shpenzimet e konsumit final té familjeve (HFCE
- Household Final Consumption Expenditure)
perfshijneé shpenzimet e kryera nga familjet pér
mallra dhe shérbime, pér té plotésuar kérkesat
individuale, pérfshiré edhe ato me cmime
ekonomikisht jo té réndésishme. Ato pérfshijné
gjithashtu shpenzime té imputuara, ku mé i
réndésishmi éshté renta e imputuar. Shpenzimet
e konsumit final té familjeve pérbéjné 79,9%

té produktit té brendshém bruto né vitin 2015
(sipas vlerésimit final). Pér sa i pérket rritjes,

né vlerésimin gjysmé-final té vitit 2015, vlerén
mé té larté né SHKFF e ka grupi “Hotele, kafene
dhe restorante” me 12,09% né terma realé. Né
vlerésimin final, ky grup vazhdon té keté rritjen mé
té madhe, por me 13,02% né terma realé.

Nga ana tjetér, rénien mé té madhe, sipas
vlerésimit gjysmeé-final, e gjejmé né grupin e
“Argétimit dhe kulturés” me 12,39% né terma
realé. Né vlerésimin final, éshté sérish ky grup me
rénien mé té madhe, por né nivele mé té uléta, me
11,53% né terma realé.

Né vazhdim, do té analizohet efekti i revizionimit né
Formimin Bruto té Kapitalit Fiks (GFCF-Gross Fixed
Capital Formation), i cili konsiston né shpenzimet
e kryera pér kapitale té reja, ose pér shpenzime

te tjera specifike, té kryera nga prodhuesit né té
mira ose shérbime, me géllim g€ té mbajné né té
njéjtat nivele, té rritin ose té zgjerojné kapacitetet
e tyre prodhuese, ose gé té krijojné kushte té reja
pérpunimi né té ardhmen. Si njé ndér komponentét
kryesoré té PBB-sé né metodén e shpenzimeve,
formimi bruto i kapitalit fiks ka njé peshé prej
24,4% né PBB (sipas vlerésimit final té vitit 2015).
Késhtu, rritjen mé té larte né FBKF, né vlerésimin
gjysmeé-final té vitit 2015, e ka grupi “Makineri dhe
Pajisje” me 15,85% né terma realé. Gjithashtu, né
vlerésimin final té kétij viti, rritjen mé té larté né
FBKF e ka po ky grup, por né nivele mé té uléta,
me 15,81% né terma realé. Grupi “Ndértimi”, po
ashtu, éshté rritur mé pak sipas vlerésimit final,
krahasuar me até gjysmé-final, duke kaluar nga
6,03% né 5,68% rritje, né terma realé.

Figura 1 paraget rezultatet e rritjes reale si
rrjedhojé e revizionimit.

Figura 1: Rritja reale pas revizionimit

6. REZULTATET E REVIZIONIMIT
TE ZAKONSHEM

Vihen re ndryshime midis vlerésimeve finale dhe
atyre gjysmé-finale, té cilat jané relativisht té vogla:

- Rritja reale e PBB-sé pas revizionimit u ul me
0,01 piké pérgindje.

- Kontributi i SHKFF né rritjen reale té PBB-sé u ul
me 0,07 piké pérgindje.

- Pas revizionimit té rezultateve, norma e rritjes
sé grupit “Hotele, kafene dhe restorante” u rrit me
0,93 piké pérgindje.

- Norma e rénies sé grupit té “"Argétimit dhe
Kulturés” éshté zbutur, duke u rritur me 0,86 piké
pérgindje si pasojé e revizionimit té zakonshém.

- Kontributi i FBKF né rritjen reale té PBB-sé u ul
me 0,12 piké pérgindje

- Ndryshimi mé i madh nga revizionimi, né FBKF,
éshté ndier tek grupi “Ndértimi” me 0,35 piké
pergindje rénie né terma realé, duke u ndjekur nga
grupi “Makinerité dhe Pajisjet” po ashtu né rénie
me 0,04 piké pérgindje né terma realé.

Megjithése béhen rishikime té vlerésimeve té PBB-
s€, pasi sigurohen té dhéna mé té plota, studimet
tregojné se pamja e pérgjithshme e ekonomisé nuk
ndryshon.

Matja e PBB-sé éshté njé puné gjithmoné né
progres. Shpesh kérkon muaj, ose madje vite,

per té siguruar té dhéna me té plota dhe mé

te sakta. Vlerésimet gjysmeé-finale ruajné njé
ekuilibér té miré midis saktésisé dhe kohés, duke
pasur parasysh té dhénat e disponueshme né até
kohé. Rishikimet e njépasnjéshme pasqyrojné
angazhimin e INSTAT pér té pérfshiré si burime

mé té plota, kur ato béhen té disponueshme, ashtu
edhe pérmirésimin e metodave pér matjen e njé
ekonomie né ndryshim té vazhdueshém.

7. PRAKTIKA TE VENDEVE TE
TJERA

Edhe né vendet e tjera, objektivi kryesor i rishikimit
te té dhénave statistikore synon pérmirésimin

e cileésisé sé informacionit té ofruar. Ka arsye té
ndryshme pér kryerjen e rishikimeve té zakonshme
te statistikave, ku me kryesorja eshté futja né
llogaritje e té dhénave té reja qé lidhen me té
shkuarén, té cilat nuk mund té pérfshiheshin né
kohén kur u pérpiluan dhe u publikuan né versionin
e paré.

Rasti i Gjermanisé

Pér té publikuar sa mé shpejt té dhénat me té
fundit pér “rritjen ekonomike”, rezultatet llogariten
né bazé té te dhénave jo té plota dhe té vlerésuara
pjesérisht. Kéto rezultate paraprake té prodhimit té
brendshém bruto do té pérditésohen vazhdimisht
né publikime té ardhshme, kur te dhénat e reja
statistikore béhen té disponueshme. Korrigjimet

e rezultateve paraprake, me kalimin e kohés
ndjekin njé cikél revizionimi té njohur dhe té
botuar. Pérfshirja e kétij informacioni té ri éshté
vecanérisht i nevojshém nése ka thyerje né seri

